
DITARI MUJOR

MANASTIRI | SHEN KOLLIT, MESOPOTAM

Zbulohen piktura murale té& mbuluara nga llaci dhe lyerjet me gélgere né
kishén e Manastirit té Shén Kollit né Mesopotam.

Né kuadér té projektit “Studimi pér konservimin e pikturés murale,
elementeve dekorative me mermer té arkitekturés dhe dyshemené e kishés
bizantine té Shén Nikollés né Mesopotam”, né zbatim té Memorandumit té
Bashképunimit ndérmjet MEKI dhe Qendrés Europiane pér Monumentet
Bizantine dhe Post Bizantine, u kryen ndérhyrje kon-servuese/restauruese né
pikturén murale té késaj kishe, té cilat i pérkasin fazés sé [-ré té punimeve té
parashikuara né kété projekt, i planifikuar té vazhdojé né vitin 2025.

KORPUSI | MOZAIKEVE

Fushata né terren pér projektin shkencor né
vazhdim “Korpusi i Mozaikéve té Shqipérisé”,
njé bashképunim midis IKTK dhe CNRS, Paris,
Francé, ka pérfunduar me sukses pér kété vit.
Objektivi 1 projektit pérfshin punén mbi
mozaikun e vilés sé& Athinasé né Parkun
Arkeologjik té Apolonisé dhe mozaikun e
ambientit gendror té Bazilikés B né Parkun
Arkeologjik té Bylisit.

Né kéta dy mozaiké, ekipi realizoi rilevimin
grafik dhe ortografik me dron, dokumentoi
detajet e ndryshme té strukturave, studioi
teknikat e ndértimit dhe materialet e
pérdorura. Po ashtu, u kryen ndérhyrje
konservuese dhe konsoliduese aty ku ishte e
nevojshme pér ruajtjen dhe mbrojtjen e
kétyre mozaikéve.

""" KISHA E SHNA NDOUT,
KEPI | RODONIT

Dalin né drité portrete dhe figura shenjtorésh
gjaté punimeve pér konservimin/restaurimin
e pikturés murale né Kishén e Shna Ndout né
Kepin e Rodonit.

Punimet konsistuan né konsolidimin e
shtresave pregatitore dhe pelikulit piktorik,
pastrimin nga mbivéniet me gélgere dhe llac,
pastrimin nga kripérat si dhe zévendésimin e
bordurimeve dhe stukimeve té vjetra.

Piktura murale e késaj kishe, bashké me até
té Kishés sé Shélbuemit né Rubik, ishin né
fokusin e programit té #EU4Culture gjaté
kétij viti pér restaurimin e veprave té artit,
ndérsa ndérhyrjet u realizuan nga
restauratorja Edlira Caushi dhe ekipi i saj.
Specialistét e Sektorit t& Veprave té Artit né
IKTK kané mbikgyrur nga afér ecuriné e
kétyre punimeve.

Kisha e Shna Ndout né Kepin e Rodonit éshté
monument i trashégimisé kulturore me njé
arkitekturé romaniko-gotike e shek. XIV.

Cisrer il

" REVISTA MONUMENTET

| Kulturore (IKTK), prej vitesh
'._ E UYTEIIT boton né ményré periodike

Instituti Kombétar i Trashégimisé

Revistén "Monumentet”. Numri |
paré | késaj reviste éshté botuar
né vitin 1971. Vit pas viti kéto
botime kané shpalosur vlerat e
trashégimisé kulturore, nga emrat
mé té shquar té késaj fushe, duke
béré té& mundur njohjen e kétyre
vlerave té cilat jané pércjellé dhe
jané mirémbajtur me fanatizém
brez pas brezi.

IKTK dhuroi botime ndér vite té
Revistés "Monumentet”, Revista
"Arkeologjia" etj., pér Bibliotekat
e Qytetit té Tiranés, Universi-
tetin Epoka, Fakultetin e Histo-
ris@€ dhe Filologjisé, me qgéllim
pasurimin e pasurimin e tyre dhe
pér té kontribuar né ruajtjen e
trashégimisé kulturore.

" DITA NDERKOMBETARE E
ARKEOLOGJISE

Né& kuadér té Dités Ndérkom-
bétare té Arkeologjisé, studentét
e Fakultetit té Historisé dhe
Filologjisé, si dhe studentét e
Fakultetit té Shkencave Sociale
patén mundésiné té ndjekin
prezantime nga ekspertét e IKTK-
sé. Njé mundési pér té thelluar
njohurité rreth trashégimisé soné
arkeologjike dhe pér té diskutuar
mbi rolin e saj né té ardhmen.

EKSPEDITA NE TERREN,
PESHKOPI DHE RABDISHT

Specialistét e Institutit Kombétar té
Trashégimisé Kulture vijojné me ekspeditat né
terren té cilat kané né fokus gjurmimin e
trashégimisé kulturore né té gjithé territorin e
vendit toné.
Javén e kaluar, éshté realizuar vizita né qgytetin
e Peshkopisé dhe fshatin Rabdisht, té cilét
paragesin  vlera té larta té trashégimisé
kulturore né shumé drejtime:
o Zhvillimin urban té ansamblit;
o Ndértimet e arkitekturés vernakulare;
o Teknikat tradicionale ndértimore, gé ruhen e
do té jené objekt i studimeve té métejshme
té IKTK pér verifikimin e interesit kulturor.

ZONA ARKEOLOGIJIKE,
ELBASAN

Késhilli i Ministrave né mbledhjen e datés
16.10.2024, ka miratuar me 2 vendime té vecanta
deklarimin si Qendér Historike dhe Zoné
Arkeologjike té disa zonave né qytetin e Elbasanit,
mbéshtetur né propozimet e hartuara nga Instituti
Kombétar i Trashégimisé Kulturore dhe miratuar né
Késhillin  Kombétar té Trashégimisé Kulturore
Materiale.

Népérmjet kétij statusi mbrojtje, né pérputhje me
legjislacionin né fuqi pér trashégiminé kulturore,
mundésohet mbroijtja, restaurimi dhe konservimi i
kétyre hapésirave. Gjithashtu, i hapet rrugé
rehabilitimit té orientuar dhe me kritere té
pércaktuara pér zhvillim té gendrueshém duke
mbrojtur vlerat e trashégimisé kulturore té
mbitokés dhe néntokés té gytetit té Elbasanit.

“PEIZAZH]I KULTUROR NE MALESINE
E SHQIPERISE DHE TE KOSOVES”

T "Fj ey * {
e . e 2 o
Trajnimi “Peizazhi Kulturor né Malésiné e | = W 4 v i v
Shqipérisé dhe té Kosovés” hap njé | |
platformé pér diskutime té réndésishme
mbi  peizazhin  kulturor dhe qgasjet
bashkékohore pér ruajtjen dhe menaxhimin
e tij. Njé nga pikat kryesore té kétij trajnimi
ishte pérdorimi i rilevimit ortografik me
dron.
Rilevimi ortografik me dron é&shté njé
metodé gé shfrytézon dronét pér té kryer
skanime ajrore dhe fotografi me saktési té
larté, duke krijuar harta dhe modele
tredimensionale té sipérfages. Kjo tekniké
éshté thelbésore né arkitekturé, arkeologji,
ndértim, si dhe né& menaxhimin e
peizazheve kulturore, pasi lejon studimin e
detajuar té terrenit dhe monumenteve
historike.

Rilevimi ortografik me dron éshté njé metodé gé
shfrytézon dronét pér té kryer skanime ajrore dhe
fotografi me saktési té larté, duke krijuar harta dhe
modele tredimensionale té sipérfages. Kjo tekniké
éshté thelbésore né arkitekturé, arkeologji, ndértim,
si dhe né menaxhimin e peizazheve kulturore, pasi
lejon studimin e detajuar té terrenit dhe
monumenteve historike.Kjo tekniké éshté thelbésore
né arkitekturé, arkeologji, ndértim, si dhe né
menaxhimin e peizazheve kulturore, pasi lejon
studimin e detajuar té terrenit dhe monumenteve
historike.

Pérfitimet e rilevimit ortografik me dron:

Saktési e larté

Efikasitet né kohé

Pérgjegjshméri ndaj mjedisit

Akses né zona té véshtira

WORKSHOP
“ATELIEJA E JANIT DHE VASILIT NGA QESTORATI
NEN KUADRIN E PIKTURES SE SHEK. XVIII”

Né kuadér té Marréveshjes sé& Bashképunimit

ndérmjet Institutit Kombétar té Trashégimisé \TELIE!
Kulturore dhe Institutit té Fizikés Bérthamore
té Aplikuar, me praniné e Drejtorit té Kérkimeve
dhe Shefit té Laboratorit XRF, Z. Andreas
Karydas, “Pér zhvillimin e projekteve dhe
veprimtarive té pérbashkéta népérmjet
pérdorimit té metodave analitike e
spektroskopike né& fushén e trashégimisé
kulturore” e mbéshtetur nga 1AEA (Agjensia
Ndérkombétare e Energjisé Atomike) Vjené,
Austri, u zhvillua workshopi “Atelieja e Janit dhe
Vasilit nga Qestorati nén kuadrin e pikturés sé
shek. XVIII”.

Prezantimet konsistuan né pérfundimet e ..

arritura mbi programin ikonografik dhe studimin = —
] . h ——

e pigmenteve e materialeve té shtresave '

pregatitore té pérdorura né realizimin e
pikturave murale.

PROJEKTE RESTAURIMI

Kisha e Shén Méri Spilesé ndodhet né
aférsi té fshatrave Tranoshishté e
Saraginishté té rrethit té Gjirokastrés
dhe né aférsi té parkut arkelologjik té
Antigonesé. Né kuadér té restaurimit té
kishés sé& Shén Méri Spilesé jané
parashikuar ndérhyrjet si mé poshté:
e Injektim dhe qgepje e carjeve té
kupolave dhe gemereve té mbulesés;
e Pérforcim me fibra karboni e
kupolave dhe gemereve té mbulesés;

e Pérforcim 1 themelit té
kolonave té ceduara né té
cilat mbéshteten kupolat
dhe gemerét;

e Restaurim | mureve té
démtuara me teknikén e
injektimit;

e Restaurim 1 tirantéve prej
druri;

e Restaurim i brezave

antisizimik lidhés prej druri
Né muratureé;

e Restaurim i suvatimeve té
démtuara;

e Restaurim i1 konstruksionit
té& mbulesés dhe catisé.

NO.10

PROJEKTE RESTAURIMI

Ndérhyrje restauruese né banesén e z. Engjéll Koco me kod arkivi K-076, Lagjia Kala

- Berat.

Restaurim catie me material drusor;

Restaurim strehe me tavan dérrase dhe hark té suvatuar;

Riparim suvatimi né muraturé me skelet druri dhe lyerje me shérbet gélgereje nga

jashté né té gjithé sipérfagen gé ka kété muraturé;

e Heqgje té fugatimit aktual té gabuar né muratur guri; fugatim i ri me lla¢c gélgereje
né raportin 1:3;

e Restaurim dritare druri né muraturé prej skeleti druri;

e F.V dritare druri né muraturé skelet druri;

e Trajtim me vaj lini e antimol i elementéve drusor té pamjes sé jashtme té banesés
(fashatuarat horizontale, kolonat e goshes dhe strehét,dyert, dritaret et)).

PECIFETT I RESTALIREMI

PROJEKTE RESTAURIMI

Hamami i Mecites (Banjat e qytetit) éshté i pozicionuar né njé prej pikave
meé té réndésishme té referimit té peizazhit urban té gytetit té Gjirokastrés
dhe éshté pjesé e pandashme e kétij ansambli té& mrekullueshém.
Ndérhyrjet e planifikuara né projektin e restaurimit jané si vijon:

e Restaurimi I mureve té brendshém, suvatimi dhe lyerja e tyre me

gélgere;

o Zé&vendésimi i derés sé jashtme prej druri me té re;

e Ndérhyrje pérforcuese né kupola;

e Ndérhyrje pérforcuese né themele;

e Ndérhyrje restauruese né cati;

e Restaurim i murit té gurit fasadé;

e Pastrim nga vegjetacioni pérreth.

PROJEKTE RESTAURIMI

Teqgeja e Baba Muharremit né Koshtan éshté njé objekt kulti gé i pérket fillimit té

shek. XX-té. Ndértesa éshté dy katéshe. Né kuadér té projektit té restaurimit té
Tegesé sé Koshtanit jané planifikuar kéto ndérhyrje:

Restaurim mur guri me lla¢c gélgere me teknikén shgep-gep;

Fugatim murature né fasadé, konsolidim strukturor i muraturés prej guri;

Injektim i carjeve gjatésore né muraturé me teknikén e injektimit;

Restaurim dysheme, shkallé druri;

Riparim, ritukim i suvasé sé brendshme té ambjenteve té ndenjés;

Restaurim i catisé me rrasa guri me strukturé druri;

Pérforcimi i themelit té gurit;

Pastrim fasade mur guri, fugatim muri (pastrim mekanik + larje me ujé + fugatim);
Pastrim i patinés biologjike né fasadén prej guri.

PROJEKTE RESTAURIMI

Manastiri i Shpérfytyrimit né Mingul, Gjirokastér, mendohet té jeté ndértuar né vitin
1666. Kisha éshté e pikturuar me teknikén e afreskut té miréfillté dhe mbulon
absidén, naosin, kolonat, harget, tamburin, si dhe fagen lindore té narteksit, nefet dhe
kupolén. Afresket e naosit jané realizuar nga piktorét Dhimitri (II) dhe Gjergji, né vitin
1666, por ka dhe mbipikturime té mévonéshme, té cilat kufizohen né tambur dhe né
murin verior. Ndérhyrjet konservuese - restauruese né pikturén murale té kishés,
konsistojné né:

Konsolidimi i arriccios me murin (mbushje xhepash);

*Pllombime (mbushja e lakunave ose boshllégeve);

*Qepja e carjeve dhe plasaritjeve té suvasé sé pikturuar;

Konsolidimi i pelikulit;

*Hegja e shtresés sé blozés dhe mbetjeve vajore té qirinjve;

*Heqja e kripérave té kalciumit, kripa né formé shtrese dhe velature;

*Pastrimi i sipérfages sé pikturés nga gélgerja;

*Integrimi piktorik .

PROJEKTE RESTAURIMI

Stacioni _rrugor Ad Quintum (Gérmadhat Antike), i ndértuar né shek. IllI-Ill-té,
ndodhet 5m larg gjurmeve antike té rrugés Egnatia. Ka njé planimetri drejtkéndéshe
me katér mjedise: dhoma e zhveshjes, mjedisi i ngrohté, mjedisi i nxehté, dhe ai me
ujé té ftohté. Ndérhyrjet konservuese/restauruese gé propozohen jané si mé poshté:
e Konsolidim i kreut té mureve me lla¢c (fugatim);
e Konsolidim i frakturave dhe carjeve né kupolé;
Kapucim i kreut t& murit me tapet bari;
F.V. tiranta metalik inoksidabél;
Cati e re dhe vendosje e ullukéve té shkarkimit;
Zbarkim dherash dhe drenazh me kuneté guri dhe llac hidraulik;
e Pastrim nga bimésia.

Prahtn e Ve e

""""" PROJEKTE RESTAURIMI

Banesa e Oso Kukés né Shkodér éshté pasuri kulturore me status monument
kulture | kategorisé sé |I-ré, daté 08.01.1977. Ndértimi i banesés mendohet se i
pérket shekujve XVIII-XIX.
Né kuadér té projektit pér restaurimin dhe mirémbajtjen e Banesés sé Oso
Kukés, jané planifikuar ndérhyrjet si mé poshté:

e Restaurim mur guri me teknikén e injektimit;
Suvatim i jashtém;
Restaurim i carjeve né muraturé;
Restaurim i catisé dhe strehés sé catisé;
Restaurim deré dhe dritare druri.

PROJEKTE RESTAURIMI

Xhamia e Allajbegisé né fshatin Burim, Magellaré, éshté shpallur
Monument Kulture i Kategorisé sé I|-ré né vitin 1970. U ndértua né shek.
XVI-té dhe konsiderohet me vlera té spikatura nga piképamja ndértimore.
Né kuadér té projektit pér restaurimin e xhamisé, jané planifikuar
ndérhyrjet si mé poshté:

e Riparim, suvatim, retukim i pjeséve té démtuara té suvasé me llac-

gélgere;

e |zolim i kupolés dhe vendosje e tjegullave té vendit;

e F.V. dyer e dritare sipas modelit ekzistues;

e Pastrim vegjetacioni.

' PROJEKTE RESTAURIMI

Ura e vogél tek Gurrat e Kodrés, Mat, éshté njé uré me njé hark té vogél. Pér
ndértimin e saj jané pérdorur dy lloje té ndryshme gurésh. Harku i urés éshté
ndértuar me guré shtufi. Teknikisht ruhet né gjendje té& miré&, por ka nevojé pér
ndérhyrje pasi degradimet né strukturen e saj jané evidente; si mungesé gurésh,
bimési né muret e saj dhe mungesé kalldrémi.
Né kuadér té projektit pér restaurimin e urés, jané planifikuar ndérhyrjet si mé
poshté:

Injektim, fugatim me lla¢ hidraulik muratures;

Konsolidimi i plasaritjeve dhe mbushja e boshllégeve;

Restaurim i kornizés me gur, plotésim sipas teknikés origjinale;

Pastrim mekanik i vegjetacionit dhe patinés biologjike.

PROJEKTE RESTAURIMI

Ura e Gurit té Hoxhés ndodhet ndérmjet lagjes sé& gendrés dhe lagjes Hoxhaj,
Guré | Bardhé, Klos. Kémbét e urés jané té vendosura mbi brigje té ulta
shkémbore. Thuhet se urén e ka ndértuar Mehmet Hoxha para 250 vitesh. Ura
pérbehet nga njé hark i vetém.
Né kuadér té projektit pér restaurimin e urés, jané planifikuar ndérhyrjet si mé
poshté:

e |Injektim, fugatim me lla¢ hidraulik muraturés;

o Konsolidimi i plasaritjeve dhe mbushja e boshllégeve;

e Pastrim mekanik i vegjetacionit dhe patinés biologjike;

e Restaurim dhe plotésim i shtresés sé kalldrémit sipas modelit origjinal.

e INSTITUTI KOMBETAR | TRASHEGIMISE KULTURORE ‘ DITARI MUJOR ‘ TETOR 2024

PROJEKTE RESTAURIMI

Banesa e Temo Celajt né fshatin Klos, Mallakastér éshté e ndértuar me 2 kate, me
muraturé guri lidhur me llac. Né anén veriore, ku kalon dhe rruga, ka njé rrethim me
mur guri nga ku hyhet pér né oborr té& banesés. Ndértimit fillestar mé pas i éshté
shtuar dhe njé pjesé tjetér nga prapa banesés, po me dy kate. Banesa éshté e
mbuluar me cati me strukturé druri dhe mbuluar me tjegulla vendi.
Pér shkak té démtimeve shumé té médha, banesa do t'i nénshtrohet ndérhyrjeve
restauruese:

Plotésim i mureve té shembur me muraturé guri lidhur me llac;

Plotésimi i suvatimeve té brendshme;

Injektim, fugatim me lla¢ sipas modelit ekzistues;

Plotésimi me dysheme druri;

Pastrim | bimésisé nga patina.

S INSTITUTI KOMBETAR | TRASHEGIMISE KULTURORE \ DITARI MUJOR \ TETOR 2024

VLERESIMI | PARKUT ARKEOLOGJIK BYLIS
(QYTETET ANTIKE BYLIS DHE KLOS)

1.Objektivi i pérgjithshém i projektit:
Ruajtja dhe pérmirésimi né pérdorimin dhe atraktivitetin e aseteve té trashégimisé
kulturore né Parkun arkeologjik té Bylisit.

2.Projekti ka si objekt té punés:
*Ndértimin e njé gendre multifunksionale pér vizitorét né Parkun Arkeologjik té
Bylisit pérfshiré zyrén e biletarisé;
*Njé masterplan me itineraret turistike pér pikat mé té réndésishme arkeologjike,
historike dhe natyrore té shogérura me interpretimet pér monumentet dhe pikat e
interesit né Park;
Propozime pér rregullimin e hyrjes, gardhin e sigurisé, zgjidhjen e mbrojtjes aktuale
té& monumenteve pér sitet e Bylisit dhe Klosit;
Parkimin e automjeteve pér vizitorét.

Hadrianopoli éshté qytet i periudhés antike dhe
mesjetare, gérmadhat e té cilit jané zbuluar afér
fshatit Nepravishté né Gjirokastér.

Né kuadér té rrethimit té teatrit antik té
Hadrianopolit, éshté propozuar ndértimi i njé pike
shérbimi, e cila né perspektivé do té shérbejé edhe
si piké biletarie.

e Skeleti do té jeté i lehté me material prej druri
dhe kolona guri 50x50x100 cm, ku gjysma e tyre
do té jeté e zhytur dhe pjesa tjetér mbi
sipérfaqge.

e Mbi katér kolonat do té vendoset njé platformé
prej trarésh dhe dérrasa druri.

e Muret pérbehen nga kollona druri 8x8 cm té
veshura me dérrasa pishe.

TABELAT INFORMUESE PER
MONUMENTET
QENDRA HISTORIKE BERAT)

Pozicioni i monumenteve né lidhje me qytetin

Tabelat e reja té propozuara

Tabela Kisha e Shén Mari Vllahernés
(Gjendja Ekzistuese)

Tabela Kisha e Shén Kollit
(Gjendja Ekzistuese)

